ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

2016 թվականի N -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ 

ՀՈՒԼԻՍԻ 2-Ի N 730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ
 Մ Ա Ս Ի Ն 

Հայաստանի Հանրապետության կառավարությունը   ո ր ո շ ո ւ մ   է.
1. Հայաստանի Հանրապետության կառավարության 2015 թվականի հուլիսի 2-ի «Առևտրի խթանման և որակի ենթակառուցվածքի ծրագրի իրականացման ղեկավար հանձնաժողով ստեղծելու, հանձնաժողովի կանոնադրությունն ու անհատական կազմը հաստատելու մասին» N 730-Ն որոշման (այսուհետ՝ որոշում) մեջ կատարել հետևյալ փոփոխությունները՝

1) Վերնագրում «ԿԱՆՈՆԱԴՐՈՒԹՅՈՒՆՆ ՈՒ ԱՆՀԱՏԱԿԱՆ ԿԱԶՄԸ» բառերը փոխարինել «ԿԱՆՈՆԱԴՐՈՒԹՅՈՒՆԸ» բառով։
2) Ուժը կորցրած ճանաչել որոշման 2-րդ կետի 2-րդ ենթակետը։ 
3) Որոշման 3-րդ, N 1 հավելվածի 6-րդ կետի 1-ին ենթակետում և 22-րդ կետում «էկոնոմիկայի» բառերը փոխարինել «տնտեսական զարգացման և ներդրումների» բառերով։
4) Որոշման N 1 հավելվածի 27-րդ և 28-րդ կետերում «կառավարության» բառերը փոխարինել «վարչապետի» բառերով։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի «ԱՌԵՎՏՐԻ ԽԹԱՆՄԱՆ ԵՎ ՈՐԱԿԻ ԵՆԹԱԿԱՌՈՒՑՎԱԾՔԻ ԾՐԱԳՐԻ ԻՐԱԿԱՆԱՑՄԱՆ ՂԵԿԱՎԱՐ ՀԱՆՁՆԱԺՈՂՈՎ ՍՏԵՂԾԵԼՈՒ, ՀԱՆՁՆԱԺՈՂՈՎԻ ԿԱՆՈՆԱԴՐՈՒԹՅՈՒՆՆ ՈՒ ԱՆՀԱՏԱԿԱՆ ԿԱԶՄԸ ՀԱՍՏԱՏԵԼՈՒ ՄԱՍԻՆ» N 730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ  
2014 թ. դեկտեմբերի 17-ին ՀՀ Ազգային ժողովի կողմից վավերացվել է Հայաստանի Հանրապետության և Վերակառուցման և զարգացման միջազգային բանկի միջև ստորագրված «Առևտրի խթանման և որակի ենթակառուցվածքի ծրագիր» վարկային համաձայնագիրը (այսուհետ` համաձայնագիր):

Համաձայնագրի գլխավոր նպատակն է տեղական ընկերությունների արտադրանքի արտահանման և դեպի Հայաստան ներդրումների աճի ապահովումը, ինչպես նաև համապատասխան ենթակառուցվածքների ստեղծումը և հզորացումը: Համաձայնագրի հիմնական բաղադրիչների իրականացման և Հայաստանի Հանրապետության կողմից ամրագրված պարտավորություններն արդյունավետ իրականացնելու նպատակով Հայաստանի Հանրապետության կառավարության 2015 թվականի հուլիսի 2-ի N 730-Ն որոշմամբ ստեղծվել է ծրագրի ղեկավար հանձնաժողով և հաստատել ղեկավար հանձնաժողովի կանոնադրությունն ու անհատական կազմը:
Հաշվի առնելով այն հանգամանքը, որ ծրագրի ղեկավար հանձնաժողովի անհատական կազմը ժամանակ առ ժամանակ ենթարկվում է փոփոխության, ինչպես նաև ելնելով ծրագրի իրականացման գործընթացի կազմակերպման արդյունավետությունից և հիմք ընդունելով Հայաստանի Հանրապետության կառավարության 1999 թվականի դեկտեմբերի 22-ի N 765 որոշման 1-ին կետի «ա» ենթակետով հաստատված «Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող միջոցների հաշվին ծրագրեր իրականացնող գրասենյակների գործունեության կազմակերպման կանոնակարգ»-ի 11-րդ կետը, նպատակահարմար ենք համարում «Առևտրի խթանման և որակի ենթակառուցվածքի ծրագրի» ղեկավար հանձնաժողովի անհատական կազմը հաստատել վարչապետի որոշմամբ։ Սա հնարավորություն կտա նաև թեթևացնել ՀՀ կառավարության ծանրաբեռնվածությունը։
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի «ԱՌԵՎՏՐԻ ԽԹԱՆՄԱՆ ԵՎ ՈՐԱԿԻ ԵՆԹԱԿԱՌՈՒՑՎԱԾՔԻ ԾՐԱԳՐԻ ԻՐԱԿԱՆԱՑՄԱՆ ՂԵԿԱՎԱՐ ՀԱՆՁՆԱԺՈՂՈՎ ՍՏԵՂԾԵԼՈՒ, ՀԱՆՁՆԱԺՈՂՈՎԻ ԿԱՆՈՆԱԴՐՈՒԹՅՈՒՆՆ ՈՒ ԱՆՀԱՏԱԿԱՆ ԿԱԶՄԸ ՀԱՍՏԱՏԵԼՈՒ ՄԱՍԻՆ» N 730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2015 թվականի հուլիսի 2-ի «Առևտրի խթանման և որակի ենթակառուցվածքի ծրագրի իրականացման ղեկավար հանձնաժողով ստեղծելու, հանձնաժողովի կանոնադրությունն ու անհատական կազմը հաստատելու մասին» N 730-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական ու տեղական ինքնակառավարման մարմինների բյուջեներում ծախսերի և եկամուտների փոփոխություն չի նախատեսվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի «ԱՌԵՎՏՐԻ ԽԹԱՆՄԱՆ ԵՎ ՈՐԱԿԻ ԵՆԹԱԿԱՌՈՒՑՎԱԾՔԻ ԾՐԱԳՐԻ ԻՐԱԿԱՆԱՑՄԱՆ ՂԵԿԱՎԱՐ ՀԱՆՁՆԱԺՈՂՈՎ ՍՏԵՂԾԵԼՈՒ, ՀԱՆՁՆԱԺՈՂՈՎԻ ԿԱՆՈՆԱԴՐՈՒԹՅՈՒՆՆ ՈՒ ԱՆՀԱՏԱԿԱՆ ԿԱԶՄԸ ՀԱՍՏԱՏԵԼՈՒ ՄԱՍԻՆ» N 730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
«Հայաստանի Հանրապետության կառավարության 2015 թվականի հուլիսի 2-ի «Առևտրի խթանման և որակի ենթակառուցվածքի ծրագրի իրականացման ղեկավար հանձնաժողով ստեղծելու, հանձնաժողովի կանոնադրությունն ու անհատական կազմը հաստատելու մասին» N 730-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ անհրաժեշտ է ընդունել «Առևտրի խթանման և որակի ենթակառուցվածքի ծրագրի իրականացման ղեկավար հանձնաժողովի անհատական կազմը հաստատելու մասին» ՀՀ վարչապատի որոշում։

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի N 730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարության պետական փորձագիտական եզրակացություն

	1. «Հայաստանի Հանրապետության կառավարության 2015 թվականի հուլիսի 2-ի N 730-Ն որոշման մեջ փոփոխություն կատարելու մասին» ՀՀ կառավարության որոշման նախագծով (այսուհետ՝ նախագիծ) նախատեսվում է փոփոխություն կատարել Հայաստանի Հանրապետության կառավարության 2015 թվականի հուլիսի 2-ի N 730-Ն որոշման՝ հանձնաժողովի անհատական կազմը հաստատելու վերաբերյալ կարգավորումներում՝ նպատակ ունենալով դրանք սահմանել ՀՀ վարչապետի որոշմամբ: Ընդ որում, ինչպես նշվում է նախագծին կից ներկայացված հիմնավորման մեջ, ինչպես նաև նախագծից բխող՝ «Առևտրի խթանման և որակի ենթակառուցվածքի ծրագրի իրականացման ղեկավար հանձնաժողովի անհատական կազմը հաստատելու մասին» ՀՀ վարչապետի որոշման նախագծի նախաբանում, սույն փոփոխության կատարման համար հիմք է ընդունվում ՀՀ կառավարության 1999 թվականի դեկտեմբրի 22-ի N-765 որոշմամբ հաստատված ՀՀ միջազգային պայմանագրերով նախատեսված ծրագրերն իրականացնող պետական հիմնարկի օրինակելի կանոնադրության 32-րդ կետը, որի համաձայն՝ Խորհրդի անհատական կազմը հաստատվում է ՀՀ վարչապետի որոշմամբ: Այս առումով, հարկ ենք համարում անդրադառնալ այն հանգամանքին, որ ՀՀ կառավարության 1999 թվականի դեկտեմբրի 22-ի N-765 որոշմամբ հաստատված ՀՀ միջազգային պայմանագրերով նախատեսված ծրագրերն իրականացնող պետական հիմնարկի օրինակելի կանոնադրության 32-րդ կետը, և ընդհանրապես, հիշյալ կանոնադրությունը վերաբերում է ծրագրերի իրականացման խորհրդին, այլ ոչ թե ՀՀ կառավարության որոշմամբ ստեղծված ղեկավար հանձնաժողովին: Ասվածը ամրապնդվում է ՀՀ կառավարության 1999 թվականի դեկտեմբրի 22-ի N-765 որոշմամբ հաստատված օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող միջոցների հաշվին ծրագրեր իրականացնող գրասենյակների գործունեության կազմակերպման կանոնակարգի 10-րդ կետով նախատեսված այն դրույթով, համաձայն որի՝  յուրաքանչյուր վարկային ծրագիր (ծրագրեր) իրականացնող նախարարությունում, գերատեսչությունում կամ տարածքային կառավարման մարմնում ստեղծվում է մեկ կառավարման խորհուրդ, անկախ իրականացվող ծրագրերի թվից, եթե Հայաստանի Հանրապետության կառավարության որոշմամբ հանձնաժողով կամ խորհուրդ չի ստեղծվել: Նույն կանոնակարգի 11-րդ կետի համաձայն՝ ծրագրի կառավարման խորհրդի կանոնադրությունը և կազմը հաստատվում են ՀՀ վարչապետի որոշմամբ: Այսինքն՝ խոսքը այն կառավարման խորհրդի մասին է, որը ստեղծվում է այն դեպքում, եթե ՀՀ կառավարության որոշմամբ հանձնաժողով կամ խորհուրդ չի ստեղծվել: 

Ամփոփելով վերոշարադրյալը՝ գտնում ենք, որ նախագծով  հետապնդվող նպատակին, այն է՝  հանձնաժողովի անհատական կազմը վարչապետի որոշմամբ հաստատելուն և, ինչպես նշվում է նախագծին կից ներկայացված հիմնավորման մեջ, ՀՀ կառավարության ծանրաբեռնվածությունը թեթևացնելուն կարելի է հասնել  ՀՀ կառավարության 2015 թվականի հուլիսի 2-ի N 730-Ն որոշման 1-ին հավելվածի 27-րդ և 28-րդ կետերում համապատասխան փոփոխություններ կատարելու միջոցով: Միաժամանակ, որդեգրված մոտեցումներն անհրաժեշտ է արտացոլել նաև ՀՀ կառավարության 1999 թվականի դեկտեմբերի 22-ի N-765 որոշման մեջ:
	1.Ընդունվել է մասամբ: ՀՀ կառավարության 1999 թվականի դեկտեմբերի 22-ի N-765 որոշման մեջ փոփոխություն կատարելու անհրաժեշտությունը բացակայում է։
	ՀՀ կառավարության 2015 թվականի հուլիսի 2-ի N 730-Ն որոշման 1-ին հավելվածի 27-րդ և 28-րդ կետերում, ինչպես նաև հիմնավորման մեջ կատարվել են համապատասխան փոփոխություններ։

	
	2 Նախագիծն անհրաժեշտ է համապատասխանեցնել «Իրավական ակտերի մասին» ՀՀ օրենքի 38-րդ հոդվածի 2-րդ և 3-րդ մասերի պահանջներին
	Ընդունվել է։
	Նախագծի վերնագրում կատարվել է համապատասխան փոփոխություն։

	
	3 Նախագծի 2-րդ կետում  «1-ին կետի» բառերն անհրաժեշտ է փոխարինել «2-րդ կետի» բառերով՝ ելնելով այն հանգամանքից, որ Հայաստանի Հանրապետության կառավարության 2015 թվականի հուլիսի 2-ի N 730-Ն որոշման (այսուհետ՝ Որոշում) 1-ին կետով սահմանվում են առևտրի խթանման և որակի ենթակառուցվածքի ծրագրի իրականացման ղեկավար հանձնաժողով ստեղծելու հետ կապված կարգավորումները, մինչդեռ հանձնաժողովի անհատական կազմը հաստատվում է Որոշման 2-րդ կետի 2-րդ ենթակետով:

	Ընդունվել է։
	Նախագծի 2-րդ կետում  «1-ին կետի» բառերը փոխարինվել է «2-րդ կետի» բառերով

	
	4 Նկատի ունենալով «Հայաստանի Հանրապետության կառավարության կառուցվածքի մասին» ՀՀ օրենքի 1-ին հոդվածի 1-ին մասի 8-րդ կետը՝ Որոշման՝ «էկոնոմիկայի նախարարություն» և «էկոնոմիկայի նախարար» բառերն իրենց համապատասխան հոլովաձևերով անհրաժեշտ է փոխարինել համապատասխանաբար «տնտեսական զարգացման և ներդրումների նախարարություն» և «տնտեսական զարգացման և ներդրումների նախարար» բառերով
	Ընդունվել է։
	Նախագծում կատարվել են համապատասխան փոփոխություններ։



